STATE OF CALIFORNIA — HEALTH AND HUMAN SERVICES AGENCY DEPARTMENT OF CHILD SUPPORT SERVICES

PAHAYAG NG MGA KARAPATAN AT PAMAMARAAN NG MAY OBLIGASYON TUNGKOL SA
NATIONAL MEDICAL SUPPORT NOTICE (NMSN, PAUNAWA NG PAMBANSANG MEDIKAL NA
SUPORTA) O UTOS NG PAGPAPATUPAD NG INSURANCE NA PANGKALUSUGAN

DCSS 0361 (Tagalog) (09/02/05)

Ang mga sumusunod na seksyon ng Family Code (FC) ay nagpapaalam sa iyo kung paano at
kailan aabisuhan ang hukuman ng county na mayroong utos ng suporta sa iyong anak kung gusto
mong gamitin ang iyong karapatan na tutulan o wakasan ang isang NMSN o iba pang utos ng
pagtatalaga ng insurance na pangkalusugan.

Sa ilalim ng FC seksyon 3765, may karapatan kang tutulan ang NMSN o iba pang utos ng
pagtatalaga ng insurance na pangkalusugan kung:

« Walang inilabas na utos para mapanatili ang insurance na pangkalusugan;

* Ang halagang iwi-withhold para sa mga premium ay mahigit sa pinahihintulutan ng batas,
o mabhigit sa halagang iniutos ng hukuman;

« Ang gastos sa tumaas na premium na insurance na pangkalusugan ay hindi makatwiran;
Hindi ikaw ang indibidwal na inutusang magbigay ng insurance na pangkalusugan;

* Ang (mga) bata ay, o kung hindi man, bibigyan ng coverage sa insurance na
pangkalusugan; o

« Hindi naaangkop ang piniling coverage ng employer.

Sa ilalim ng FC seksyon ng FC 3770, may karapatan kang hilingin sa hukuman na wakasan ang
NMSN o iba pang utos ng pagtatalaga ng insurance na pangkalusugan kung:

» Isang bagong order ang inilagay na hindi naaayon sa kasalukuyang NMSN o utos ng
pagtatalaga ng segurong pangkalusugan;

« Tinapos ng iyong employer ang coverage ng insurance na pangkalusugan sa oras na
magagamit mo na ito;

* Naniniwala ka na may mabuting dahilan upang wakasan ang NMSN o utos ng
pagtatalaga ng insurance na pangkalusugan; o

* Ang (mga) bata para kung saan ka inutusang magbigay ng insurance na pangkalusugan
ay namatay o naging emansipado (malaya na sa pangangalaga at kontrol ng magulang).

Sa ilalim ng FC seksyon 3762, ang "mabuting dahilan" ay limitado sa alinman sa mga kondisyon
na nakalista sa itaas o isang natuklasan ng hukuman na ang pagpapatupad ng NMSN o utos ng
pagtatalaga ng insurance na pangkalusugan ay magdudulot ng hindi pangkaraniwang kahirapan
sa iyo.

Kung ang alinman sa mga nasa itaas ay naaangkop sa iyo, dapat kang maghain ng kinakailangang
papeles sa hukuman ng county kung gusto mong tutulan o wakasan ang utos. Bibigyan ka
ng hukuman ng petsa para humarap. Kakailanganin mong dumalo sa pagdinig at magpakita
ng katibayan ng dahilan kung bakit dapat ihinto ang pagpapatupad. Batay sa impormasyong
ibinigay sa hukuman, maaaring wakasan ng hukuman ang NMSN o iba pang utos ng pagtatalaga
ng insurance na pangkalusugan at/o gumawa ng anumang iba pang utos na sa tingin nito ay
naaangkop. Ang mga dahilan na ibibigay mo sa hukuman ay maaari ring lumikha ng pagbabago sa
sitwasyon na maaaring magresulta sa pagbabago sa iyong utos ng suporta sa bata.

